
Disgrifiad Swydd 

CYFARWYDDIAETH:	Gwasanaethau Cymdeithasol a Llesiant

ADRAN:	Tîm Gofal Cymdeithasol Oedolion/Diogelu a DoLS 

SWYDD:  	Cydlynydd Arweiniol Diogelu Oedolion  

GRADD Y SWYDD:	GR13

YN ATEBOL I’R:	Rheolwr Tîm – Diogelu a DoLS
DIBEN Y SWYDD:   
	
Gweithio fel rhan o'r Tîm Diogelu Oedolion a DoLS wrth sicrhau bod Gweithdrefnau perthnasol Diogelu Cymru a deddfwriaeth a chanllawiau sy'n gysylltiedig â rhan 7 o Ddeddf Gwasanaethau Cymdeithasol a Llesiant (Cymru) 2014 yn cael eu dilyn.      Cyflawni unrhyw gyfrifoldebau statudol eraill yn ôl yr angen. Diogelu'r rhai sy'n wynebu risg o gam-drin neu esgeuluso

Sicrhau cydymffurfiaeth â pholisïau, gweithdrefnau ac ymarfer Bwrdd Diogelu Cwm Taf Morgannwg. Rhoi cyfeiriad ac arweiniad o ansawdd uchel, proffesiynol i staff CBSP ac asiantaethau partner mewn perthynas ag ymarfer diogelu. 

[bookmark: _Hlk147744828]Byddwch yn mynd ati i hyrwyddo ein ‘Model Ymarfer sy'n Seiliedig ar Gryfderau-Gweithio i Gyflawni Canlyniadau’.  


PRIF GYFRIFOLDEBAU A GWEITHGAREDDAU:

· Gweithredu fel Cydlynydd Arweiniol fel yr amlinellir yng Ngweithdrefnau Diogelu Cymru a rhoi cymorth a chyngor i staff CBSP ac asiantaethau partner sy'n meddu ar gyfrifoldebau Cydlynydd Arweiniol. 
· Gwerthuso adroddiadau diogelu yn erbyn y diffiniad o oedolyn sy'n wynebu risg a gynhwysir mewn deddfwriaeth a chanllawiau statudol, gan wneud neu ddirprwyo ymholiadau i asiantaethau partner fel y tybir sy'n angenrheidiol.
· Cadeirio cyfarfodydd strategaeth amlasiantaethol, Cynadleddau Achos Amddiffyn Oedolion, cyfarfodydd Pryderon Proffesiynol a chyfarfodydd proffesiynol eraill yn ôl yr angen.
· Rheoli llwyth achosion o achosion oedolion sy'n wynebu risg o fewn fframwaith amlasiantaethol, o'r adeg atgyfeirio hyd at gyfarfod strategaeth, ymchwiliad, cynhadledd achos, adolygu a chwblhau. Cynnal ymweliadau cartref yng nghwmni eraill, i siarad yn breifat ag oedolion yr amheuir eu bod yn wynebu risg.  
· Arwain a chynorthwyo'r gwaith o gwblhau asesiadau risg o ansawdd uchel a dadansoddi risg gymhleth drwy gymhwyso Gweithdrefnau Diogelu Cymru a chanllawiau cysylltiedig.
· Arwain a rheoli'r gwaith o lunio, cynllunio a gweithredu ymyriadau arbenigol sy'n seiliedig ar dystiolaeth, drwy gydlynu cynlluniau Amddiffyn Gofal a Chymorth Oedolion mewn cyfarfodydd strategaeth diogelu a chynadleddau achos.
· Cysylltu â Gweithwyr Cymdeithasol mewn perthynas ag achosion penodol, gan ofyn iddynt ymgymryd â thasgau a fydd yn cynorthwyo'r broses o wneud penderfyniadau, yn unol ag Adran 126 – Oedolion sy'n wynebu Risg, o Ddeddf Gwasanaethau Cymdeithasol a Llesiant (Cymru) 2014.
· Paratoi a lledaenu cofnodion ac adroddiadau ysgrifenedig o ansawdd uchel a sicrhau bod gweithgarwch diogelu a phenderfyniadau'n cael eu cofnodi'n effeithiol yn unol â chanllawiau cofnodi.
· Cydweithio â Thîm Comisiynu, Contractau a Monitro Contractau CBSP mewn ymchwiliadau a all ddigwydd mewn lleoliadau/gwasanaethau wedi'u comisiynu.  
· Cynrychioli'r Gyfarwyddiaeth a chyfrannu at MARAC, MAPPA a meysydd eraill priodol sy'n Diogelu neu Amddiffyn y Cyhoedd.
· Mynd i'r llys a gwrandawiadau Llys Gwarchod fel y bo'n ofynnol. Efallai y bydd angen i ddeiliad y swydd lunio dogfennau/adroddiadau manwl wrth baratoi ar gyfer ceisiadau llys fel Gorchmynion Cymorth Amddiffyn Oedolion.
· Sicrhau bod eu hymarfer unigol yn cydymffurfio â'r egwyddorion ymgysylltu a nodir yn Gweithio gyda'n gilydd i Ddiogelu Pobl: Cyfrol 6 – Trin Achosion Unigol i Amddiffyn Oedolion sy'n wynebu Risg, gan sicrhau  bod yr oedolyn sy'n wynebu risg yn ganolog i wneud penderfyniadau a chynllunio amddiffyn.
· Cymryd rhan mewn gofynion dyletswydd swyddfa neu dîm a allai fod yn angenrheidiol.

Cyfrifoldebau eraill:
· Goruchwylio myfyrwyr a hyfforddeion gwaith cymdeithasol.
· Dirprwyo ar gyfer y Rheolwr Tîm – Diogelu a DoLS  pan fo'n briodol, gan gynrychioli'r Cyngor mewn fforymau amlasiantaethol fel yr asiantaeth arweiniol ym maes diogelu oedolion.
· Cyfrannu at ddatblygiad strategol y tîm a'r gwasanaeth drwy grwpiau tasg/gwaith prosiect yn ôl yr angen.
· Cynnal rôl sicrhau ansawdd yn unol â'r fframwaith sicrhau ansawdd a chanlyniadau rheoli perfformiad drwy archwiliadau/casglu data a dadansoddi. 
· Cyfrannu at ddatblygu a dysgu'r tîm, hwyluso dysgu myfyrwyr gwaith cymdeithasol a rhannu arfer gorau â chydweithwyr CBSP ac asiantaethau partner.
· Hyrwyddo ymwybyddiaeth y cyhoedd o ddiogelu oedolion sy'n wynebu risg drwy ddulliau amrywiol fel y cyfryngau, seminarau a digwyddiadau cyhoeddusrwydd.






DYLETSWYDDAU CYFFREDINOL

Iechyd a Diogelwch
Cyflawni'r rolau a chyfrifoldebau cyffredinol a phenodol a nodir yn y Polisi Iechyd a Diogelwch

Cyfle Cyfartal
Sicrhau bod pob gweithgaredd yn cael ei weithredu yn unol â deddfwriaeth cyfle cyfartal ac arfer gorau.

Diogelu
Mae amddiffyn plant, pobl ifanc neu oedolion mewn perygl yn un o gyfrifoldebau craidd pob cyflogai. Dylid rhoi gwybod am unrhyw bryderon i'r Tîm Diogelu Oedolion neu'r Gwasanaeth IAA Plant o fewn MASH.

Adolygiad a Hawl i Amrywio
Mae'r Disgrifiad Swydd hwn fel yr un cyfredol a chaiff ei adolygu'n rheolaidd. Efallai y bydd gofyn i chi gyflawni tasgau eraill y gellir eu neilltuo i chi'n rhesymol, gan gynnwys gweithgareddau datblygu, sydd o fewn eich gallu a’ch gradd.


Gwiriad Cofnodion Troseddol 
Mae'r swydd hon yn ei gwneud yn ofynnol cael gwiriad cofnodion troseddol drwy'r Gwasanaeth Datgelu a Gwahardd (DBS).

[bookmark: _Hlk122533923]Manyleb y Person
Cydlynydd Arweiniol Diogelu Oedolion
Mae'r priodoleddau canlynol yn cynrychioli amrediad y sgiliau, y galluoedd a'r profiad ac ati sy'n berthnasol i'r swydd hon.  Disgwylir i'r ymgeiswyr fodloni'r priodoleddau sydd wedi'u nodi fel rhai hanfodol.
	Priodoleddau
	Gofynion
	Hanfodol
	Dull Gwerthuso / Profi

	Cymwysterau, Addysg a Hyfforddiant 


	· Cymhwyster proffesiynol cydnabyddedig e.e. gwaith cymdeithasol, nyrsio.
	Ydy
	Cyflwyno Tystysgrifau Cymwysterau gwreiddiol a ffurflen gais. 

	
	· Ymrwymiad â thystiolaeth o hyfforddiant a datblygu ôl-gymhwyso yn unol â Fframwaith Gofal Cymdeithasol Cymru.
	Ydy
	

	Gwybodaeth a Phrofiad
	· Gwybodaeth am gymhwyso dealltwriaeth o ddeddfwriaeth/gweithdrefnau/canllawiau sy'n gysylltiedig â'r canlynol a phrofiad sylweddol ohonynt:
· Diogelu Oedolion.
· Iechyd Meddwl/Galluedd Meddwl.
· Trefniadau Diogelu wrth Amddifadu o Ryddid.

	Ydy
	Cyfweliad, ffurflen gais, a phroses ddethol.

	
	· Profiad helaeth o Ddiogelu Oedolion a gweithio gydag oedolion sy'n wynebu risg a'u gofalwyr/teuluoedd/eiriolwyr.
	Ydy
	

	
	· Profiad o asesu/rheoli risg a chymhlethdod.
	Ydy
	

	
	· Profiad o waith amlasiantaethol a chydweithio ag asiantaethau partner/cydweithwyr amlddisgyblaethol. 
	Ydy
	

	
	· Gwybodaeth am rôl a swyddogaethau timau gofal cymdeithasol oedolion wrth asesu a chynorthwyo unigolion a'u gofalwyr.
	
	

	
	· Profiad o gadeirio cyfarfodydd amlasiantaethol sy'n cynnwys unigolion sy'n wynebu risg, eu teulu/gofalwyr ac eiriolwyr.
	Ydy
	

	Gwybodaeth a Phrofiad (parhad)
	· Profiad o lunio adroddiadau ysgrifenedig o ansawdd uchel, sy'n seiliedig ar dystiolaeth.
	
	Cyfweliad, ffurflen gais a phroses ddethol

	Sgiliau a Rhinweddau Personol
	· Gallu gweithio'n effeithiol fel aelod o dîm a ffurfio perthnasoedd adeiladol gyda chydweithwyr/asiantaethau partner/unigolion a'u teulu, gofalwyr ac eiriolwyr.
	Ydy

	Cyfweliad, ffurflen gais, a phroses ddethol.

	
	· Cyfathrebwr effeithiol gyda'r gallu i addasu dull cyfathrebu yn ôl yr angen.
	Ydy
	

	
	· Gallu dangos sensitifrwydd mewn sefyllfaoedd llawn emosiwn a dangos hyder a hygrededd wrth wneud penderfyniadau.
	Ydy
	

	
	· Gallu rheoli llwyth gwaith dan bwysau, bodloni terfynau amser ac ailflaenoriaethu tasgau fel y bo'n angenrheidiol.
· Gallu diffinio a gweithio i dargedau, amcanion, blaenoriaethau a therfynau amser o fewn fframwaith ansawdd.
	Ydy



Ydy
	

	
	· Mabwysiadu dull hyblyg fel y bo'n ofynnol a bod yn agored i opsiynau creadigol i ddiogelu oedolion sy'n wynebu risg.
	
	

	
	· Yn eu hymarfer, dangos ymrwymiad i gymryd dull sy'n canolbwyntio ar y person a chydgynhyrchu â'r oedolyn sy'n wynebu risg: hyrwyddo lles pennaf yr unigolyn gan ystyried urddas a dymuniadau'r unigolyn.
	Ydy
	

	
	· Cydnabod bod angen i hawliau unigolion i ddiogelwch gael eu cydbwyso â hawliau eraill, fel hawliau rhyddid, annibyniaeth a bywyd teuluol.
	
	

	
	· Dangos sgiliau TG cymwys sy'n berthnasol i'r rôl.
	Ydy
	

	
	· Gallu dadansoddi gwybodaeth gymhleth, nodi a chynllunio camau gweithredu addas a chyflwyno gwybodaeth o'r fath i gynulleidfa amlddisgyblaethol.
	
	

	
	· Mae'r gallu i gyfarch cwsmeriaid drwy gyfrwng y Gymraeg yn un o’r gofynion ar gyfer y swydd hon.
	
	





image1.jpeg
Bridgend County Borough Council
Cyngor Bwrdeistref Sirol Pen-y-bont ar Ogwr

..  Www.bridgend.gov.uk





